
	Forvaltningsrevisjon om fråfall og bortval i vidaregåande opplæring


SAMANDRAG
Kontrollutvalet gjorde slikt vedtak i sak 2/09 i møte 18.02.09:

”Kontrollutvalet bestiller forvaltningsrevisjon av fråfall og bortval i vidaregåande utdanning og regeletterleving i OT/PPT, frå Deloitte AS, med utgangspunkt i forslag til prosjektplan og innspel under drøftinga i møtet.”
Seinare er Deloitte vorte samde med kontrollutvalet om at denne bestillinga skal delast opp i desse to forvaltningsrevisjonsrapportane:

· Fråfall og bortval i vidaregåande opplæring i Hordaland fylkeskommune

· Organisering av OT/PPT i Hordaland fylkeskommune

Det er rapport om ”Fråfall og bortval i vidaregåande opplæring i Hordaland fylkeskommune” som vert handsama i denne saka. Rapport om ”Organisering av OT/PPT i Hordaland fylkeskommune” vert handsama som eige sak.

Føremålet med denne delen av forvaltningsrevisjonsprosjektet er å finna årsaker til bortval og fråfall i vidaregåande opplæring og fagopplæring, samt å føreslå tiltak som kan betra Hordaland fylkeskommune si handtering av fråfalls- og bortvalsproblematikken. 

Følgjande problemstillingar er undersøkte: 

1. Kva årsaker til fråfall og bortval er kartlagt i Hordaland fylkeskommune?
2. I kva grad er det sett i verk tiltak retta mot ulike risikogrupper og ulike risikofaktorarknytt til fråfall og bortval av vidaregåande opplæring?
3. Kva registrerings- og dokumentasjonsrutinar har Hordaland fylkeskommune av fråfall og bortval i vidaregåande opplæring?
4. Kva type oppfølging får ungdom som ikkje følgjer ordinær vidaregåande opplæring (skuleplass eller læreplass)?
5. Har Hordaland fylkeskommunetilstrekkelege rutinar knytt til oppfølging av elevar som blir tekne opp på særskilt grunnlag (søknadsfrist 1. februar)?
6. Har Hordaland fylkeskommune rutinar for overgang mellom dei vidaregåande skulane i fylket?
7. I kva grad får elevane tilstrekkeleg rådgjeving frå rådgjevingstenesta. 
Drøfting:

Deloitte har nytta statistisk analyse, dokumentanalyse, spørjeundersøking og kvalitative intervju som metodar i revisjonen. Etter sekretariatet si vurdering har Deloitte her levert ein god rapport i samsvar med kontrollutvalet si bestilling. 

I pkt. 12 av rapporten, Oppsummering av forslag til tiltak”, er teke med 15 aktuelle tiltak. Her er og sitert frå høyringssvar som fylkeskommunen sin administrasjon har gjeve. Desse fortel om arbeid som alt er i gang innafor fleire område, og gjev og anna utfyllande informasjon. 
Det er så avgjort oppfølgingspunkt, som kan betra situasjonen innafor det reviderte området. Positivt er dessutan å merka ”… at nokre skular med høgt fokus på tilrettelegging, og fokus på å ta vare på kvar einskilt elev, har låg sluttarprosent i høve mange andre skular.”

Dei 15 tiltaka er oppsummert slik:
1. Hordaland fylkeskommune bør utarbeide særskilde tiltak retta mot elevar med dårleg karaktergrunnlag frå grunnskulen. 
2. Hordaland fylkeskommune bør ha fokus på fråværsførebyggande arbeid. 
3. Hordaland fylkeskommune bør vurdere å setje inn tiltak med omsyn til høgt fråfall på ”påbygg til generell studiekompetanse”. 
4. Hordaland fylkeskommune bør også vurdere tiltak som kan gjere det mogeleg for fleire ungdommar å komme inn på fyrstevalet sitt. 
5. Hordaland fylkeskommune bør syte for at fagopplæringskontoret kan fange opp hevingssaker tidlegare. 
6. Hordaland fylkeskommune må sikre at fagopplæringskontoret kan gjennomføre sine lovpålagte oppgåver, jf. kapittel 11 i forskrift til opplæringslova. Dette gjeld særleg oppfølging av bedriftene i høve til lærlingane sine rettar. 
7. Hordaland fylkeskommune bør vurdere å utarbeide rutinar for informasjonsoverføring til bedrifter, slik at dei har naudsynt kunnskap om læreføresetnadane til lærlingar og lærekandidatar som dei skal ha i opplæring. 
8. Hordaland fylkeskommune bør legge til rette for større grad av erfaringsutveksling mellom skular, om tiltak som reduserer fråfall og bortval i vidaregåande opplæring. 
9. Hordaland fylkeskommune bør forbetre rutinane for registrering av sluttårsaker for alle ungdommar som sluttar i vidaregåande opplæring, uansett oppæringstilbod. Dette gjeld særleg ungdom som tar imot opplæringstilbod utanom ordinær skuletilbod eller læreplass. 
10. Hordaland kommune bør syte for at alle skulane har ein einskapleg praksis for handtering av sluttarsaker, og at det er klart forankra ansvar og oppgåvefordeling i skulane for arbeid mot fråfall og bortval. 
11. Hordaland fylkeskommune bør få oversikt over kor mange elevar med opplæringsrett som nyttar private opplæringstilbod. 
12. Hordaland fylkeskommune bør ha oversikt over kor mange ungdommar som sluttar på opplæringstilbod dei har starta på etter rettleiing frå OT/PPT, slik at det er mogeleg å vurdere om slike tilbod har tilsikta effekt. 
13. Hordaland fylkeskommune bør i samarbeid med grunnskulane finne fram til føremålstenelege rutinar som sikrar at vidaregåande skular har naudsynt kunnskap om elevane sine tilretteleggingsbehov. 
14. Hordaland fylkeskommune bør lage retningsliner for informasjonsoverføring mellom vidaregåande skular om elevar som har fått særlig tilrettelagt undervisning. 
15. Hordaland fylkeskommune må sikre at alle elevar får god informasjon om rådgjevingstilbodet ved skulane, og at rådgjevarane har oppdatert kunnskap om ulike alternativ i vidaregåande opplæring. 
Konklusjon. 

I framlegg til innstilling er det synt til desse punkta i rapporten, samt lagt inn ein ”rapporteringsdato”.

FORSLAG TIL INNSTILLING:
Fylkestinget ber fylkesrådmannen syta for at
	1
	Tilrådingane i punkt 12 av rapporten vert følgt opp

	2
	Det vert laga ein handlingsplan innan 01.04.10., som syner kva tiltak som skal setjast i verk for å betra situasjonen, når tiltaka skal setjast i verk og kven som skal ha ansvaret for iverksettinga.


Hogne Haktorson
Kontrollsjef

